Ա Մ Փ Ո Փ Ա Թ Ե Ր Թ
«Հայաստանի Հանրապետության արդարադատության նախարարության պրոբացիայի պետական ծառայության կանոնադրությունը և կառուցվածքը հաստատելու մասին»  Հայաստանի Հանրապետության կառավարության որոշման նախագծի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ քաղաքացիական ծառայության խորհուրդ

2016-06-16 թիվ 01/12/3/2109-16 գրություն
	Ներկայում գործող իրավակարգավորումների համաձայն՝ մասնավորապես. Հայաստանի Հանրապետության Նախագահի 2007 թվականի հուլիսի 18-ի «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» ՆՀ-174-Ն հրամանագրի 8-րդ կետի դրույթներով սահմանված է, որ  հանրապետական գործադիր մարմիններն (այսուհետ` ՀԳՄ) են` Հայաստանի Հանրապետության նախարարությունները և կառավարությանն առընթեր պետական կառավարման մարմինները: 

 Նշված հրամանագրի 15-րդ կետի համաձայն՝ ՀԳՄ-ի աշխատա​կազմի կառուցվածքում ընդգրկվում են կառուցվածքային ստորաբաժանումներ (վարչություն, բաժին, քարտուղարություն) և առանձնացված ստորաբաժանումներ (գործակալություն, տեսչություն), որոնց ներկայացվող պահանջները սահմանում է Հայաստանի Հանրապետության կառավարությունը: 

Իսկ  Հայաստանի Հանրապետության կառավարության 2002 թվականի ապրիլի 30-ի «Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող պահանջների մասին» N 488 որոշման 5-րդ կետի 1-ին, 2-րդ և 3-րդ պարբերությունների համաձայն՝ Նախարարության աշխատակազմի առանձնացված ստորաբաժանում հանդիսացող գործակալությունը և տեսչությունը ղեկավարում են համապատասխանաբար գործակալության պետը և տեսչության պետը, որոնք կարող են ունենալ տեղակալ (տեղակալներ): Գործակալությունները և տեսչությունները բաղկացած են կառուցվածքային ստորաբաժանումներից`  բաժիններից: Բաժին կարող է ձևավորվել, եթե այն ապահովում է որոշակի գործառույթներ` ուղղված առանձնացված ստորաբաժանման խնդիրների և նպատակների իրականացմանը: Գործակալությունները և տեսչությունները կարող են ունենալ տարածքային մարմիններ, որոնք գործակալության ու տեսչության կառուցվածքային ստորաբաժանումներն են: Տարածքային մարմինը ղեկավարում է տարածքային մարմնի պետը (տնօրենը): 

Մինչդեռ Նախագծում նշված չէ՝  Հայաստանի Հանրապետության արդարադատության նախարարության պրոբացիայի պետական ծառայությունը գործակալություն է, թե՞ տեսչություն:

Միաժամանակ Նախագծի N 2 հավելվածով սահմանված Հայաստանի Հանրա​պետու​թյան արդարադա​տության նախարարության պրոբացիայի պետական ծառայության կառուցվածքով նախատեսված ստորաբաժանումների անվանումները ևս չեն համապատասխանում Հայաստանի Հանրապետության կառավարության 2002 թվականի ապրիլի 30-ի «Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող պահանջների մասին» N 488 որոշման դրույթներին: 
 
Նկատի ունենալով վերոգրյալն, անհրաժեշտ է Նախագծում ներառված դրույթները համապատասխանեցնել հիշյալ իրավական ակտերի պահանջներին: 

	Չի ընդունվել

Ընդունվել է:


	Պրոբացիայի պետական ծառայության կարգավիճակն արդեն իսկ ամրագրված է «Պրոբացիայի մասին» Հայաստանի Հանրապետության օրենքում: Ուստի, Նախագծում լրացուցիչ նշելու անհրաժեշտություն չկա:
Նախագծում կատարվել են համապատասխան փոփոխություններ: «Բաժանմունք» բառերը փոխարինվել են «Բաժին» բառերով:

	2.
	ՀՀ աշխատանքի և սոցիալական հարցերի նախարարություն

2016-06-17 թիվ ԱԱ/ԱԿ-1-2/5293-16 գրություն
	Առաջարկություններ և դիտողություններ չկան:
	
	

	3.
	ՀՀ ֆինանսների նախարարություն
2016-06-21 թիվ 01/11-1/16825-16 գրություն
	Առաջարկություններ և դիտողություններ չկան:
	
	

	4.
	ՀՀ էկոնոմիկայի նախարարություն
2016-06-22 թիվ 01/20.1/5030-16 գրություն
	1. Նախագծի վերնագրում և ամբողջ տեքստում առաջարկում ենք «Հայաստանի Հանրապետության արդարադատության նախարարության» բառերից հետո լրացնել «աշխատակազմի» բառը, քանի որ Պրոբացիայի պետական ծառայությունը (այսուհետ` Ծառայություն) համարվում է Հայաստանի Հանրապետության արդարադատության նախարարության առանձնացված ստորաբաժանում,
2. Նախագծի N 1 Հավելվածի 20-րդ և 23-րդ կետերով նախատեսվում է, որ Ծառայության գույքը ձևավորվում է Հայաստանի Հանրապետության կառավարության կողմից ծառայությանն ամրացված գույքից, որը հաշվառվում է ծառայության հաշվեկշռում և Ծառայությունն ունի ինքնուրույն հաշվեկշիռ:                   Տվյալ պարագայում «Պրոբացիայի մասին» ՀՀ օրենքով նման իրավասություն սահմանված չէ, իսկ «Պետական կառավարչական հիմնարկների մասին» ՀՀ օրենքի 3-րդ և 4-րդ հոդվածի 1-ին մասով հստակ սահմանվում է, որ ինքնուրույն հաշվեկշիռ կարող են ունենալ հիմնարկները, այլ ոչ նրանց առանձնացված ստորաբաժանումները  և, որ Հիմնարկի գույքը ձևավորվում է հիմնադրի կողմից նրա տիրապետմանը, տնօրինմանն ու օգտագործմանը հանձնված (ամրացված) գույքից և Հիմնարկի գույքը հաշվառվում է նրա հաշվեկշռում: Հաշվի առնելով վերոգրյալը` առաջարկում ենք Նախագիծը համապատասխանեցնել օրենքի պահանջներին հստակեցնելով, թե ինչ կարգավիճակ ունի Ծառայությունը,
3. Նախագծի N 1 Հավելվածի 11-րդ կետում առաջարկում ենք «Հայաստանի Հանրապետության օրենքներով» բառերից հետո լրացնել «,նախարարության կանոնադրությամբ ու սույն կանոնադրությամբ» բառերը,
4. Նախագծի N 1 Հավելվածի 14-րդ կետի 1-ին ենթակետն առաջարկում ենք լրացնել «և պատասխանատու է Ծառայության առջև դրված խնդիրների լուծման համար» բառերով,
5. Առաջարկում ենք Նախագծի N 1 Հավելվածի 15-րդ կետում «առաջին տեղակալը և տեղակալը» բառերը փոխարինել «տեղակալը» կամ «տեղակալները» բառերով: Նույն կետում առաջարկում ենք հստակեցնել «զ» ենթակետը, քանի որ 14-րդ կետի 9-րդ ենթակետով նախատեսվում է, որ Ծառայության ղեկավարն է միջնորդություն ներկայացնում` պրոբացիայի ծառայությունում քաղաքացիական ծառայողին պաշտոնի նշանակելու իրավասություն ունեցող անձին խրախուսանքի կամ կարգապահական տույժի ենթարկելու վերաբերյալ, իսկ «Պրոբացիայի մասին» ՀՀ օրենքի 56-րդ հոդվածի 1-ին մասի 7-րդ կետով սահմանված է, որ Պրոբացիայի  ծառայության տարածքային մարմնի ղեկավարն է միջնորդություն ներկայացնում պրոբացիայի ծառայության ղեկավարին` տարածքային մարմնի ծառայողներին խրախուսանքի կամ կարգապահական տույժի ենթարկելու վերաբերյալ: Տվյալ պարագայում անհասկանալի է, թե ով է խրախուսանքի կամ կարգապահական տույժի ենթարկելու և որ մարմնի ծառայողներին (տարածքային, կենտրոնական), 
6. Հաշվի  առնելով այն, որ Նախագծի N 1 Հավելվածի 16-րդ կետը նույն հավելվածի 13-րդ կետի տրամաբանական շարունակությունն է, ուստի առաջարկում ենք համապատասխանաբար խմբագրել,
7. Նախագծի N 1 Հավելվածի 18-րդ կետում «կառուցվածքային» բառից հետո առաջարկում ենք լրացնել «և առանձնացված» բառերը, հաշվի առնելով N2 Հավելվածով նախատեսված Ծառայության կառուցվածքը,
8. Առաջարկում ենք Նախագծի համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասին մասնավորապես`  N 1 Հավելվածի 15-րդ կետը,
9. Հաշվի առնելով, որ Ծառայությունը կազմված է կենտրոնական, Երևանի քաղաքային և մարզային մարմիններից, առաջարկում ենք նախագծով հստակեցնել, թե ով է իրականացնում նշված մարմինների համակարգումը:
Միաժամանակ, առաջարկում ենք Նախագիծը համաձայնեցնել Հայաստանի Հանրապետության քաղաքացիական ծառայության խորհրդի հետ:

	1. Չի ընդունվել:
2. Ընդունվել է:
3. Ընդունվել է:

4. Ընդունվել է:

5. Ընդունվել է մասնակի:
6. Ընդունվել է:

7. Չի ընդունվել:
8. Ընդունվել է:
9. Չի ընդունվել:
Ընդունվել է:
	1. «Պրոբացիայի մասին» Հայաստանի Հանրապետության օրենքի 52-րդ հոդվածի 1-ին մասից ակնհայտ է, որ Պրոբացիայի պետական ծառայությունը Հայաստանի Հանրապետության արդարադատության նախարարության առանձնացված ստորաբաժանում է, ոչ թե աշխատակազմի:
2. Նախագծից 20-23-րդ կետերը հանվել են: Միաժամանակ Նախագծում հստակեցվել է Պրոբացիայի պետական ծառայության կարգավիճակը:
3. Նախագծում կատարվել է համապատասխան լրացում:

4. Նախագծում կատարվել է համապատասխան լրացում:

5. Նախագծում կատարվել է համապատասխան փոփոխություն: Ինչ վերաբերում է խրախուսանքի կամ կարգապահական տույժի ենթարկելուն, ապա Նախագծում արդեն իսկ նշված է, որ քաղաքացիական ծառայողներին խրախուսանքի կամ կարգապահական տույժի ենթարկելու է նրանց պաշտոնի նշանակելու իրավասություն ունեցող անձը: 
6. Նախագծի 16-րդ կետը վերահամարակալվել է որպես 14-րդ կետ:

7. Պրոբացիայի պետական ծառայությունը բաղկացած է կենտրոնական և տարածքային մարմիններից, որոնք նախատեսվել են Նախագծի 2-րդ հավելվածում: Վերջիններս ծառայության կառուցվածքային ստորաբաժանումներ են, այլ ոչ առանձնացված:
8. Նախագծում կատարվել են համապատասխան շտկումներ:
9. Նախագծի 1-ին հավելվածի 11-րդ կետն ամրագրում է առ այն, որ ծառայության անմիջական ղեկավարումն իրականացնում է ծառայության ղեկավարը:
Նախագծի վերաբերյալ առկա է Հայաստանի Հանրապետության քաղաքացիական ծառայության խորհրդի կարծիքը:



	5. 
	ՀՀ Նախագահի աշխատակազմ 2016-07-13 թիվ Ղ-1077 գրություն
	1. Նախագծով հաստատվող կանոնադրության 9-րդ կետի 2-րդ ենթակետով սահմանվում է պրոբացիայի պետական ծառայության խնդիրը՝ պատիժը պայմանականորեն չկիրառելու գործընթացում առավել տեղեկացված և անաչառ որոշումների կայացմանը նպաստելը, ինչը ենթադրում է դատավճռի կայացման գործընթացում որոշակի գործառույթների իրականացում, օրինակ՝ խորհրդատվական զեկույցների տրամադրում: Այս կապակցությամբ հարկ է նկատել, որ «Պրոբացիայի մասին» ՀՀ օրենքը, և մասնավորապես, օրենքի 23-րդ հոդվածը նախատեսում է խորհրդատվական զեկույցների տրամադրում միայն պատիժը կրելուց պայմանական վաղաժամկետ ազատելու, պատիժն ավելի մեղմ պատժով փոխարինելու, դատվածությունը հանելու դեպքերում:   

2. Նախագծով հաստատվող կանոնադրության 16-րդ կետի 8-րդ ենթակետի համաձայն՝ ծառայության ղեկավարի տեղակալն իրականացնում է օրենսդրությամբ սահմանված այլ լիազորություններ:  Նշված դրույթը հակասում է 2015 թվականի փոփոխություններով ՀՀ Սահմանադրության 6-րդ հոդվածին, համաձայն որի՝  պետական եւ տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: 

3.  Կանոնադրության 12-րդ կետի համաձայն՝ պրոբացիայի պետական ծառայության ղեկավարը հաշվետու է ՀՀ վարչապետին, նախարարին, ծառայության գործունեությունը համակարգող՝ նախարարի համապատասխան տեղակալին, իսկ քաղաքացիական ծառայության մասին Հայաստանի Հանրապետության օրենսդրությամբ նախատեսված դեպքերում՝ նաև նախարարության աշխատակազմի ղեկավարին։ Հարկ է նշել, որ  «Պրոբացիայի մասին» ՀՀ օրենքի 50-րդ և 54-րդ հոդվածների համաձայն պրոբացիայի պետական ծառայության նկատմամբ  ընդհանուր վերահսկողություն, կազմակերպում  իրականացնում է ՀՀ արդարադատության նախարարը՝  նախարարության իրավասու ստորաբաժանման կամ համապատասխան հանձնարարականով գործող պաշտոնատար անձանց միջոցով, ուստի լրացուցիչ պարզաբանման և հիմնավորման կարիք ունի պրոբացիոն պետական ծառայության ղեկավարի՝ ՀՀ վարչապետին հաշվետու լինելու վերաբերյալ դրույթը:
	1. Ընդունվել է:
2. Ընդունվել է:

3. Ընդունվել է:
	1. Նախագծում կատարվել է համապատասխան փոփոխություն:
2. Նախագծի նշյալ դրույթը շարադրվել է հետևյալ խմբագրությամբ. «8) իրականացնում է օրենքով սահմանված այլ լիազորություններ:»:

3. Նախագծում կատարվել է համապատասխան փոփոխություն:

	6.
	ՀՀ կառավարության աշխատակազմ

(քննարկում աշխատանքային կարգով)
	1. Նախագծի 1-ին հավելվածի 8-րդ և 9-րդ կետերով նախատեսված նպատակներն ու խնդիրները համապատասխանեցնել «Պրոբացիայի մասին» Հայաստանի Հանրապետության օրենքի 4-րդ հոդվածով նախատեսված պրոբացիայի նպատակներին և խնդիրներին:
2. Հստակեցնել Նախագծի 1-ին հավելվածի 10-րդ կետով նախատեսված Պրոբացիայի պետական ծառայության գործառույթները:

3. Նախագծի 1-ին հավելվածի 11-րդ կետի առաջին նախադասությունը շարադրել հետևյալ խմբագրությամբ.

«Ծառայության գործունեությունը կազմակերպում և ընդհանուր վերահսկողություն է իրականացնում նախարարը:»:

4. Նախագծի 1-ին հավելվածի 17-րդ կետից «, այլ իրավական ակտերով, նախարարության կանոնադրությամբ և սույն կանոնադրությամբ» բառերը հանել:

	1. Ընդունվել է:
2. Ընդունվել է:

3. Ընդունվել է:

4. Ընդունվել է:
	1. Նախագծում կատարվել են համապատասխան փոփոխություններ. Նախագծի նշյալ կետերը շարադրվել են հետևյալ խմբագրությամբ.
«8. Ծառայության նպատակներն են.

1) քրեական վարույթի ընթացքում մեղադրյալի հնարավոր անօրինական վարքագծի կանխման ու դատարանի կողմից նրա վրա դրված պարտականությունների կատարման ապահովմանն ուղղված միջոցառումների իրականացումը` այլընտրանքային խափանման միջոցների կիրառումն ապահովելու միջոցով. 

2) հանցագործության համար մեղավոր ճանաչված անձի նկատմամբ դատական ակտով նշանակված պատժի և հարկադրանքի այլ միջոցների կատարման միջոցով սոցիալական արդարության վերականգնումը, պատժի ենթարկված անձի վերասոցիալականացումը, իսկ պրոբացիայի անչափահաս շահառուների նկատմամբ նաև նրա ֆիզիկական և հոգեկան բնականոն զարգացման ապահովումը, նրա դաստիարակումը և այլ անձի բացասական ազդեցությունից պաշտպանությունը.

3) հասարակության անվտանգության ապահովումը՝ կրկնահանցագործության կանխարգելման և կրճատման միջոցով.

4) պրոբացիայի շահառուին և տուժողին (տուժողի իրավահաջորդին) հաշտեցնելը.

5) քրեական արդարադատության իրականացման աջակցությունը:

9. Ծառայության խնդիրներն են.

1) քրեական վարույթի ընթացքում «Պրոբացիայի մասին» Հայաստանի Հանրապետության օրենքով նախատեսված այլընտրանքային խափանման միջոցների կատարումը.

2) ազատությունից զրկելու հետ չկապված պատիժների և դատարանի կիրառած հարկադրանքի այլ միջոցների կատարումը. 

3) ազատությունից զրկելու հետ չկապված պատիժների և այլընտրանքային խափանման միջոցների կատարման անհատական պլանավորման իրականացումը` գնահատելով ռիսկերը և հաշվի առնելով պրոբացիայի շահառուի կարիքները.

4) պատիժը կրելուց պայմանական վաղաժամկետ ազատելու, պատիժն ավելի մեղմ պատժով փոխարինելու, դատվածությունը հանելու վերաբերյալ պրոբացիայի շահառուի մասին խորհրդատվական զեկույցների տրամադրումը.

5) պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջանի մեջ գտնվող կամ պատժի կրումը հետաձգված անձանց նկատմամբ սահմանված վերահսկողության իրականացումը.

6) պրոբացիայի շահառուի և տուժողի (տուժողի իրավահաջորդի) միջև հաշտարարության իրականացումը:»:
2. Նախագծում կատարվել է համապատասխան փոփոխություն: Մասնավորապես՝ Նախագծի նշյալ կետը շարադրվել է հետևյալ խմբագրությամբ.

«10. Ծառայությունը՝

1) ապահովում է Հայաստանի Հանրապետության քրեական դատավարության օրենսգրքով նախատեսված այլընտրանքային խափանման միջոցների կատարումը.

2) ապահովում է Հայաստանի Հանրապետության քրեական օրենսգրքով նախատեսված անվտանգության միջոցների կատարումը.

3) ապահովում է Հայաստանի Հանրապետության քրեական օրենսգրքով նախատեսված ազատությունից զրկելու հետ չկապված պատիժների կատարումը. 

4) տրամադրում է պրոբացիայի շահառուի վերաբերյալ խորհրդատվական զեկույցներ, ներկայացնում հաշվետվություններ և միջնորդություններ.

5) վերահսկողություն է իրականացնում պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջանի մեջ գտնվող կամ պատժի կրումը հետաձգված անձանց նկատմամբ.

6) իրականացնում է հաշտարարություն. 

7) իրականացնում է վերասոցիալականացման միջոցառումներ.

8) իրականացնում է օրենքով սահմանված այլ լիազորություններ:»:
3. Նախագծի նշյալ դրույթը շարադրվել է առաջարկվող խմբագրությամբ:

4. Նախագծից նշյալ բառերը հանվել են:

